[bookmark: _GoBack]Тәрбиенің негізіне жататын түпқазық принцептер ересектердің әртүрлі жағдайлар мен кезеңдерге іс-әрекетінің жүйелі де, тұрақты болуын қамтамасыз етеді. Тәрбие принциптері тәрбиенің мақсатынан туындап, әлеуметтік құбылыс ретіндегі мақсатпен астасып отырады. Мәселен тәрбиенің мақсаты-ата-аналардың өз балаларын жетелеп жеткізгісі келетін шың деп есептесек, онда тәрбие принциптері белгілі бір әлеуметтік-психологиялық жағдайда оны жүзеге асыру мүмкіндіктерін белгілеуші. Ендеше,тәрбие принциптері-тәрбие жұмысының іс-әрекеттерін (тактикасын) педагогикалық тұрғыда сауатты жүргізуге көмектесетін әрі кез келген уақытта, тіпті, барлық жерде басшылыққа алуға қажетті өмірлік қағидалар. Бүгінгі таңдағы тәрбие процесінде бұрынғыдай тек ересектер үстемдік жүргізіп, балалар оны құрметпен тыңдайтын, оның айтқанын бұлжытпай орындауға негізделген монолгизм принципі ендігі жерде ерсектер мен балалар тең құқылы тәрбие субъектісі ретіндегі танылатын диалогизм принципіне жол ашып отыр. Бұл жерде әр халықтың ұлттық ерекшелігіне сәйкес бұрыннан қалыптасқан тәрбие дағдысына көңіл бөлуіне ескерілді ме, жоқ па оған да ғылыми түрде назар аудару қажет сияқты. Соған орай, ата-аналар және де кәсіби мамандар балаларға жоғарыдан төмен қарамай, керісінше тең дәрежеде қарым-қатынас жасауды үйренуі тиіс.
Қазіргі кезеңдегі отбасы тәрбиесінің маңызды принципіне төмендігілерді жатқызуға болады:
· Мақсаттылық принципі.
Тәрбие педагогикалық құбылыс ретінде тәрбиелік мұрат пен көзделген әлеуметтік-мәдени бағдардың болуымен сипатталады. Қазіргі кезде отбасылар өз елінің педагогикалық саясатының ең басты компоненті болып қалыптасатын объективті мақсатты белгілі бір дәрежеде бағдарға алады.
Отбасындағы тәрбие мақсатына субъективтік рең беретін нәрсе ол әрбір ата-ананың өз баласын қандай етіп өсіргісі келетіндігі жөніндегі түсінігінің болуы. Мұнда баланың жеке ерекшеліктері және бейім қабілеттері назарға алынады. Көбінесе, ата-аналар жалпы өз өмірлері, алған білімдері барысындағы кездескен кедергілер мен жіберген кемшіліктерін есепке ала отырып, балаларын басқаша тәрбиелеуге күш салады. Тәрбие мақсатында сондай-ақ сол 











































































































отбасының ұстанатын этикалық, діни, мәдени дәстүрлері де есепке алынады. 
Отбасы мүшелерінің, сондай-ақ отбасы мен балабақшаның арасындағы тәрбиелеу ұғымындағы кереғар пікірлер баланың жалпы дамуы мен жүйке психикасының дамуына кері әсерін тигізбей қоймайды. Жекелеген нақты отбасыларындағы тәрбие мақсатын анықтауда ата-аналар балалардың жеке және жас ерекшеліктері туралы, олардың даму тенденциялары кезеңіндегі ерекшелігі туралы біліктілік түсініктерінің болмауы салдарынан қателіктерге ұрынып, тығырыққа тіріледі. Сондықтан ата-аналар кәсіби маманданған педагогтар мен жиі ақылдасып, бала тәрбиесінде көмек алып отыруы өте қажет.
· Тәрбиенің ғылыми принципі.
Ғасырлар бойы отбасындағы тәрбие ұрпақтан-ұрпаққа ауызша беріліп келе жатқан салт-дәстүрлер мен әдет-ғұрыптар негізінде жүзеге асып келді. Дегенмен соңғы ғасырда педагогика ғылыми барлық ғылымдар сияқты едәуір дамығаны белгілі. Балалардың даму заңдылықтары, тәрбие процесін дұрыс құру жөнінде көптеген ғылыми зерттеулер жүргізіліп, бай тәжірибе, қомақты мәліметтер жинақталды.
Тәрбиенің ғылыми негізін түсініп, ой-елегінен өткізу ата-аналардың өз балаларын дұрыс тәрбиелеп өсіруіне, жақсы жетістіктерге қол жеткізуіне жол ашады. Бірқатар зерттеулерден отбасы тәрбиесіндегі кеткен қателіктер мен әттеген-айлар ата-аналардың педагогика мен психологияның қыр-сырын жете түсінбеуінен туындайтындығы аңықталған. Яғни, балалардың жас ерекшеліктерін ескермеу кездей-соқ әдіс-тәсілді пайдалануға әкеліп соқтырады. Сондай-ақ ересектердің отбасында қолайлы, жанға жайлы психологиялық ахуалды қалыптастыра алмауы-балалардың жүйке (невроз) ауруына шалдығуына (А.И.Захаров), жасөспірім кезінде дөрекі мінез-құлқының қалыптасуына (М.И.Буянов, Т.А.Драгунова) себепші болады екен.
Енді бір ескеретін жай халық арасында «бала тәрбиесі аса қиын шаруа емес, ол әркімнің-ақ қолынан келеді» деген түсінікпен тоқмейілсіну қалыптасқан. Мұндай надан түсінікті кезінде К.Д.Ушинскиидің өзі айыптап жазған болатын. Бүгінгі таңда да 







































































кейбір ата-аналар өздерін баласына жеткілікті дәрежедегі білікті тәрбие берудемін депесептейді, ондайлар арнаулы мамандармен кеңесуді, психологиялық әдебиеттермен танысуды қажет деп есептемейді. Дегенмен соңғы кездердегі социологиялық зерттеулердің көрсетуі бойынша, білімді, жас ата-аналардың басқа бағыт ұстайтыны, олардың бала дамуы, тәрбиесі мәселесі жөнінде тереңірек білуге құштарлық танытып, өздерініңпедагогикалық біліктілігін көтеруге ұмтылатыны байқалып отыр.
      Баланың жеке басына құрмет, ізгілік принципі
Бұл принциптің мәні-ата-аналардың баланы тура сол қалпында, оның сыртқы бейнесі, тұр-сипаты, жеке мінез құлқы, әдет-дағдысы қандай болса, сол күінде қабылдауы қажеттігімен түсіндіріледі. Бала өмірге өз бетімен келген жоқ, оларды ата-аналар әкелді өмірге. Егер бала ата-ана көңілінен шықпаса, ол менің тілегімді ақтамады, оны мәпелеп өсірдім, бақтым-қақтым, соның жолында бүкіл өмірімді сарп еттім деп қапаланудың жөні жоқ. Бала бойындағы барлық жақсы-жаман, мінез-құлық, қадір-қасиеттің барлығы ата-анасынан  қоршаған ортадан жұғып, тарайды. Көпшілік ата-аналар баланың бойындағы ерекшеліктерді басқалармен салыстыра отырып, елдің көзінше оның кемшілігін бетіне басып айыптайды, мұқатады. Мұндай әдет баланың ызасын тудырып, кектенуіне жол береді. Ерте бастан тәрбиеге жөнді мән бермеудің нәтижесінде баланың бойында пайда болған қалыпқа сыймайтын теріс қылық, әдет-дағдыларды түзету, әрине, керек. Ал, бірақ оны тап бөтен көздің алдында дауыс көтеріп, талап етумен түзете алмайсыз. Баланың теріс қылығын түзету үшін тәрбиелеу тактиканы өзгерту, ақырындап бірте-бірте әсер етпесе қойған талабың желге ұшқанмен бірдей болатыны белгілі.
  Осы тұста ізгілік принципінен шығатын педагогикалық ережелерді еске сала кеткен жөн деп ойлаймыз: баланы басқа өнегелі біреумен (ата-анасымен, құрбылыстарымен, әдеби кейіпкерлермен, ұлы адамдармен) салыстырудан аулақ болып, белгілі тәртіп, мінез-құлық үлгісіне үйретпей, соған таңбай, керісіншебаланы өзімен-өзі болуға, яғни өзінің табиғи қалпын сақтауға үйреткен маңызды. Ал алға жылжу үшін (дамудың мәні де осында) ылғи да артыңа көз тастай отырып, бүгініңді кешегі күніңмен салыстырып отыру қажет: «Бүгін 



































сен бұл істі кешегіге қарағанда жақсы істедің, ал ертең бұдан да жақсы істейтін боласың». Ересектер тарапынан болатын мұндай оптимистік көзқарас, балаға сенім көрсету оның барлық нәрсеге өз күшімен жете алатындығына көзін жеткізіп, бағыттайды, бала бойындағы ішкі-сыртқы сезім арпаласын бәсеңдетіп, психикалық және дене дамуын нығайтуға әсер етеді. Әрине, бұл оңайға соқпайды, себебі кез келген уақытта балабақшада, мектепте, көшеде басқа балалардың, үлкендердің, тіпті тәрбиешілердің таңырқай қаруы, кекетіп-мұқатуы, әжуалап күлуі және жан ауыртар әрекеттері болуы мүмкін.
Ата-ананың міндеті-айналадағы адамдардың мұндай қарым-қатынасына аса қатты қапаланбауға үйрету, оның көңілде де қайырымды, қолынан барлық іс келетін жақсы бала екенін білген кезде олардың бұл туралы көзқарас, түсінігі өзгерітіндігіне сендіру қажет. Сол үшін бала бойында байқалған жақсы қасиеттердің (қандай да болмасын ән айту, мәнерлеп өлең оқи білу, сурет сала білу, ертегі құрастыра білу сияқты) ұшығын әрі қарай дамыту, жетілдіру, денесін шынықтыру, қайырымды, мейірімді болуға үйретуге барлық күшті жұмсаған дұрыс.
· Жалпы ізгілік принципі ата-аналар мен балалар арасындағы қарым-қатынастың өзара құрмет, ынтымақтастыққа, сүйіспеншілікке құрылуын көздейді. Ата-аналар балаларды сол болмысымен жақсы көруге, түсінуге, құрметтеуге, олардың жеке қабілеттерін дамытуға жағдай туғызуға, өмірлік жолын таңдауға көмектесуге міндетті.
· Жоспарлық, бірізділік және үздіксіздік принципі.
                     Бұл принцип бойынша отбасындағы бала тәрбиесі    көздеген мақсатқа сай болуға тиіс.  Педагогикалық ықпалдың біртіндеп жүргізілуі, яғни тәрбиенің жоспарлығы мен бірізділігі оның мазмұнда ғана емес, баланың жеке мүмкіндіктері мен жас ерекшеліктеріне сәйкес қолданылатын құрал, әдіс-тәсілдерден де көрінуі қажет.
    Ата-аналар баланы тек қана сөз емес, тұтас алғанда отбасында, үй ішінде қалыптасқан микроклимат, ахуал, ересектердің мінез-құлық, іс-әрекеттері де тәрбиелейтіндігіне мән бермейді. Баладан жинақы болуды талап ете отырып, әкесі өз заттарын кез-келген жерге қойып, ал шешесі және басқалары киімдерін қалай болса солай тастай салса, не орындықтың басына іле салар болса, сөз бен істің алшақтығы бала психикасына кері әсерін тигізері сөзсіз.



























































         




























Отбасындағы
        тәрбие
           принципі
